
Eksempel på utforming av ei oppseiing grunngjeven i forhold hos verksemda
Det vert presisert at dette dokumentet er av generell art, og at teksten må tilpassast verksemda til den enkelte.

(Lever personleg eller send rekommandert)

(Arbeidstakaren sitt namn)
(Adresse)
(Postnummer og poststad)





(Stad), __.__.__ (dato)
OPPSEIING


Du vert med dette oppsagd frå stillinga di i (arbeidsgjevaren sitt namn) med fråtreding den__
. Årsaka til oppseiinga er (oppseiingsgrunnen treng ikkje takast med dersom ikkje den oppsagde spesielt ber om det). 

Ein arbeidstaker som har vore tilsett i verksemda i til saman minst 12 månader i dei to siste 
åra, og som vert oppsagd på grunn av arbeidsmangel, har på nærmare vilkår fortrinnsrett til ny tilsetjing i verksemda, jf. § 14-2 nr. 3 i arbeidsmiljølova.

Dersom du vil gjere gjeldande at oppseiinga ikkje er sakleg grunngjeven, har du rett til å krevje forhandlingar og reise søksmål etter regelen i § 17-3 i arbeidsmiljølova. Så lenge tvisten er gjenstand for forhandlingar, har du rett til å stå i stillinga.

Krav om forhandlingar må setjast fram skriftleg seinast innan to veker etter at denne 
oppseiinga er motteken.

Søksmål må reisast innan åtte veker etter avslutninga på forhandlingane. Dersom forhandlingar ikkje har vore haldne, må søksmål reisast innan åtte veker etter at oppseiinga fann stad. Dersom du berre vil krevje erstatning, må søksmål reisast innan seks månader etter at oppseiinga fann stad.

Retten til å fortsetje i stillinga inntil rettskraftig dom ligg føre føreset at søksmål er reist innan åtte veker etter avslutninga på forhandlingane eller frå oppseiinga fann stad og innan utløpet av oppseiingsfristen. Det same gjeld dersom du innan utløpet av oppseiingsfristen skriftleg underrettar oss om at søksmål vil bli reist innan åttevekersfristen. 

Eventuelt søksmål må rettast mot (arbeidsgjevaren sitt namn). 

Med helsing
(arbeidsgjevaren sitt namn)

Namn

Tittel

